
ᐃᖅᑲᓇᐃᔭᖅᑎᐅᑉ 
ᑎᑎᖅᑲᖁᑎᖏᑦ 
1803 

ᕿᒪᐃᓐᓇᐃᓂᖅ ᐃᖅᑲᓇᐃᔮᒥᒃ 

 

ᐱᔾᔪᑎᖓ 
 

1. ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᖏᑉᐸᑦ ᓄᖅᑲᖓᖏᓪᓗᓂ ᐅᓪᓗᓄᑦ ᑕᓪᓕᒪᓄᑦ ᑭᖑᓕᕇᓄᑦ, ᒥᓂᔅᑕᐃᑦ 
ᑐᖏᓕᖏᑦ (ᑎᓕᓯᒪᔭᖓᓘᓐᓃᑦ) ᓇᓗᓇᐃᖅᓯᒍᓐᓇᖅᑐᖅ ᐃᖅᑲᓇᐃᔭᖅᑎ ᕿᒪᑦᑐᐃᓯᒪᒋᐊᖓ 
ᐃᖅᑲᓇᐃᔮᒥᓂᒃ. ᑖᓐᓇ ᐃᖅᑲᓇᐃᔮᖅ ᐃᓐᓄᒃᓯᒪᔪᓐᓃᕐᓗᓂ ᐊᒻᒪᓗ ᑖᓐᓇ ᐃᓄᒃ 
ᐃᖅᑲᓇᐃᔭᖅᑎᐅᔪᓐᓃᕐᓗᓂ ᒐᕙᒪᒃᑯᓐᓄᑦ. 

 
ᐊᑐᖅᑕᐅᓂᖓ 

 
2. ᐅᑯᐊ ᖃᐅᔨᒪᔾᔪᑎᑦ ᐱᓕᕆᔾᔪᑏᓪᓗ ᑐᕌᖓᔪᑦ ᑕᒪᐃᓐᓄᓕᒫᖅ ᐃᖅᑲᓇᐃᔭᖅᑎᓕᒫᓄᑦ. 

 
ᑐᑭᖏᑦ 

 
3. ᕿᒪᐃᓐᓇᐃᓂᖅ ᐃᖅᑲᓇᐃᔮᒥᑦ ᓄᖅᑲᖅᑎᑕᐅᕗᖅ ᐃᓅᑉ ᐃᖅᑲᓇᐃᔮᖓᓂᑦ ᐃᓄᒃ ᐅᖃᓚᐅᖖᒋᑉᐸᑦ 

ᐃᖅᑲᓇᐃᔮᒥᓄᑦ ᐅᖓᑖᓄᑦ ᑕᓪᓕᒪᑦ 
(5) ᐃᖅᑲᓇᐃᔭᕐᓇᐃᑦ ᐅᓪᓗᐃᑦ ᓂᕆᐅᒋᔭᐅᖏᑦᑐᕐᓗ ᐅᑎᕐᓂᕐᒧᑦ ᐃᖅᑲᓇᐃᔮᒥᓄᑦ. 

 
ᒪᓕᒃᑕᐅᔭᕆᐊᓖᑦ 

 
4. ᐃᖅᑲᓇᐃᔭᖅᑎ ᐃᒃᓯᓐᓇᖅᑕᐅᓂᕋᖅᑕᐅᔪᖅ ᐃᖅᑲᓇᐃᔮᒥᓂᒃ ᓄᖅᑲᕐᓂᕐᒧᑦ ᐊᑭᓕᖅᑕᐅᔪᓐᓇᙱᓚᖅ. 

ᕿᒪᐃᓐᓇᐃᓂᖅ ᐃᖅᑲᓇᐃᔮᒥᒃ ᐱᑲᒻᒪᒍᑕᐅᒻᒪᑦ ᓄᖅᑲᖅᑐᕐᓯᐅᑎᓄᑦ, ᓄᖅᑲᕈᓯᐊᑦᓴᐃᑦ ᐊᓯᐊᒍᑦ 
ᐅᑎᕐᑎᑕᐅᓂᖏᑦ ᐃᑲᔫᑏᑦ ᐊᖏᖅᑕᐅᓯᒪᒋᐊᓖᑦ ᑮᓇᐅᔭᓕᕆᔨᕐᔪᐊᓄᑦ ᑲᓇᑕᒥ. 

 
5. ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᙱᒃᑳᖓᑦ ᓄᖅᑲᖓᙱᓪᓗᓂ, ᐊᖓᔪᖅᑳᖅ ᐱᓇᔪᑦᑎᐊᕆᐊᖃᖅᐳᖅ 

ᐃᖅᑲᓇᐃᔭᖅᑎᒧᑦ ᖃᐅᔨᒋᐊᕐᓗᓂ ᑭᓱᒥᒃ ᐱᔾᔪᑎᖃᕐᒪᖔᑦ ᐃᖅᑲᓇᐃᔭᕆᐊᙱᒻᒪᖔᑦ ᐋᖅᑭᒃᓯᓗᓂᓗ 
ᐃᖅᑲᓇᐃᔭᖅᑎᐅᑉ ᐱᔾᔪᑎᒋᔭᖓᓂᒃ ᐃᖅᑲᓇᐃᔮᒥᓄᑦ ᐅᑎᕐᓂᐊᕐᓗᓂ. 

 
6. ᐅᓪᓗᓂᒃ ᑕᓪᓕᒪᓂᒃ ᐃᖅᑲᓇᐃᔭᕐᓇᐅᑎᓪᓗᒍ ᓄᖅᑲᖓᑎᓪᓗᒍ, ᐊᖓᔪᖅᑳᖅ 

ᖃᐅᔨᒋᐊᕋᓱᖃᑦᑕᕐᓂᐊᖅᐳᖅ ᐃᖅᑲᓇᐃᔭᖅᑎᒧᑦ ᐅᖄᓚᐅᑎᒃᑯᑦ, ᐅᖄᓚᐅᑎᕋᓛᒃᑯᑦ ᐊᒻᒪ/ᐅᕝᕙᓘᓐᓃᑦ 
ᐃᕐᖐᓐᓈᖅᑕᐅᒃᑯᑦ. ᑲᒪᔨᒋᔭᐅᔪᖅ ᑎᑎᕋᖅᓯᓂᐊᖅᐳᖅ ᐱᓇᔪᒃᑕᒥᓂᒃ ᖃᐅᔨᒋᐊᕐᕕᒋᔭᕐᒥᓂ 
ᐃᖅᑲᓇᐃᔭᖅᑎᒥᒃ. 

 
7. ᐊᖓᔪᖅᑳᖅ ᖃᐅᔨᒋᐊᕈᓐᓇᕈᓂ ᐃᖅᑲᓇᐃᔭᖅᑎᒥᑦ, ᐊᖓᔪᖅᑳᖅ ᓇᓗᓇᐃᖅᓯᓗᓂ ᐃᖅᑲᓇᐃᔭᖅᑎᒧᑦ 

ᐅᓪᓗᕐᒥᑦ ᐅᑎᕐᕕᒃᓴᖓᓂᑦ ᐃᖅᑲᓇᐃᔮᒥᓄᑦ. ᐅᑎᕈᑎᒃ ᐃᖅᑲᓇᐃᔭᕐᕕᖕᒧᑦ, ᐃᖅᑲᓇᐃᔭᖅᑎ 
ᐃᓂᖅᑎᖅᑕᐅᔪᓐᓇᖅᑐᖅ ᐅᐸᒍᑎᙱᓐᓂᖓᓄᑦ. ᐃᖅᑲᓇᐃᔭᖅᑎ ᐃᖅᑲᓇᐃᔭᕐᕕᖕᒥᓄᑦ ᐅᑎᙱᑉᐸᑦ 
ᓇᓗᓇᐃᖅᑕᐅᓯᒪᔪᒥᑦ, ᓇᓗᓇᐃᖅᑕᐅᖁᔨᔾᔪᑎᒥᒃ ᖁᔭᓈᖅᑕᐅᔪᖃᕐᓂᐊᕐᓂᖓᓂᒃ ᐃᖅᑲᓇᐃᔮᒃᓴᒥᒃ 
ᐱᕙᒌᔭᖅᑕᐅᑦᑎᐊᖅᐳᖅ. 

 



ᓄᓇᕗᑦ ᒐᕙᒪᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᐊᒐᖓ 
 

ᐃᖅᑲᓇᐃᔭᖅᑐᓕᕆᔨᒃᑯᑦ 
ᐅᖃᓕᒫᒐᖏᑦ 
ᑎᓕᐅᕆᔾᔪᑎ 

8. ᑐᒃᓯᕋᐅᑦ ᓇᓗᓇᐃᖅᓯᖁᔨᓂᕐᒧᑦ ᕿᒪᐃᓐᓇᐃᓂᕐᒧᑦ ᐃᖅᑲᓇᐃᔮᒥᑦ ᓇᒃᓯᐅᔾᔭᐅᖃᑦᑕᖅᑐᖅ 
ᐃᖅᑲᓇᐃᔭᖅᑎᐅᑉ ᑐᒡᓕᐊᓄᑦ ᐊᖓᔪᖅᑳᒧᑦ (ᑎᓕᓯᒪᔭᖓᓘᓐᓃᑦ) ᑲᒪᔨᒧᑦ. ᑖᓐᓇ ᑐᒃᓯᕋᐅᑎ 
ᐃᓚᖃᕆᐊᓕᒃ ᐃᑲᔪᖅᓱᐃᔪᓂᒃ ᑎᑎᖅᑲᓂᒃ ᐃᓚᐅᑎᑦᑎᔪᓂᒃ ᐊᑎᖓᓂᒃ ᐃᖅᑲᓇᐃᔭᖅᑎᐅᑉ, ᐃᖅᑲᓇᐃᔮᑉ 
ᑕᐃᒎᓯᐊ ᓈᓴᐅᑎᖓᓗ, ᐅᐸᒍᑎᓂᕐᒧᑦ ᑎᑎᖅᑲᑦ ᑕᑯᑎᑦᑎᔪᑦ ᐊᑯᓂᐅᓂᖓ ᐃᖅᑲᓇᐃᔭᖅᑎ 
ᐃᖅᑲᓇᐃᔭᙱᑦᑐᖅ ᓄᖅᑲᖓᑎᓪᓗᒍ ᓇᐃᓈᖅᓯᒪᔪᒃᑯᓪᓗ ᐱᓇᔪᒃᑕᖏᓐᓂ ᖃᐅᔨᒋᐊᕐᓗᓂ 
ᐃᖅᑲᓇᐃᔭᖅᑎ.  

 
9. ᓇᓗᓇᐃᖅᓯᓚᐅᖅᑎᓪᓗᒍᑦ ᓇᓗᓇᐃᖅᓯᔾᔪᑎ ᕿᒪᐃᓐᓇᐃᓂᕐᒧᑦ ᐃᖅᑲᓇᐃᔮᒥᑦ ᓈᒻᒪᒋᐊᖓᓂᑦ, ᒥᓂᔅᑕᐅᑉ 

ᑐᓪᓕᐊ ᑐᓂᓯᖃᑦᑕᖅᑐᖅ ᑐᑦᓯᕋᐅᑎᒥᑦ ᒥᓂᔅᑕᐅᑉ ᑐᓪᓕᐊᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐅᖃᐅᔾᔨᖃᑦᑕᖅᑐᖅ ᐃᖅᑲᓇᐃᔭᖅᑎᒥᑦ ᑎᑎᖅᑲᑎᒍᑦ ᓇᓗᓇᐃᖅᓯᔪᒥᑦ ᕿᒪᐃᓯᒪᒋᐊᖏᓐᓂᑦ 
ᐃᖅᑲᓇᐃᔮᖏᓐᓂᑦ. ᐃᖅᑲᓇᐃᔭᖅᑎ ᖃᐅᔨᒃᑲᖅᑕᐅᓂᐊᖅᐳᖅ ᑎᑎᖅᑲᑎᒍᑦ ᐃᕐᖐᓐᓈᖅᑕᐅᒃᑯᑦ, 
ᑎᑎᖅᑲᑎᒍᑦ ᑎᑎᖅᑲᑎᒍᑦ ᐊᒻᒪ/ᐅᕝᕙᓘᓐᓃᑦ ᐊᑎᓕᐅᖃᑕᐅᓯᒪᓗᓂ ᑎᑎᖅᑲᑎᒍᑦ.  ᐃᓱᓕᕝᕕᒃᓴᖓᑕ 
ᐅᓪᓗᖓ ᓄᖅᑲᕐᕕᒃᓴᖓᑕ ᐃᑲᕐᕋᓄᑦ 72-ᓄᑦ ᐱᒋᐊᕐᕕᐅᔪᖅ ᑐᓴᖅᑎᑕᐅᓚᐅᖅᑎᓪᓗᒍ. 

 
ᐊᔾᔨᖓ ᑖᔅᓱᒪ ᑎᑎᖅᑲᐅᑉ ᑐᓂᔭᐅᓗᓂ ᑐᑭᒧᐊᒃᑎᑦᑎᔨᒧᑦ ᐃᖅᑲᓇᐃᔭᖅᑎᓄᑦ ᑭᒡᒐᖅᑐᐃᔨᒃᑯᑦ 
ᑐᑭᒧᐊᒃᑎᑦᑎᔨᖓᓄᓪᓗ ᐊᑭᓕᖅᑕᐅᔾᔪᑎᓄᑦ ᐃᑲᔫᓯᐊᓄᓪᓗ. ᐊᔾᔨᖓᓂ ᐃᓕᔭᐅᓲᖑᔪᖅ 
ᐃᖅᑲᓇᐃᔭᖅᑎᐅᑉ ᑐᖅᑯᐃᕕᐊᓄᑦ. ᐃᓚᓕᐅᑎᓯᒪᔪᖅ "A" ᐊᑐᐃᓐᓇᐅᑎᑦᓯᔪᖅ ᐆᑦᑑᑎᒥᑦ 
ᐋᖅᑭᑦᓯᒪᔪᒥᑦ ᑎᑎᕋᖅᓯᒪᔪᒧᑦ ᖃᐅᔨᒃᑲᐃᔾᔪᑎᒧᑦ. 

 
 

ᐱᔪᓐᓇᕐᓂᖏᑦ ᖃᐅᔨᒋᐊᕐᕕᒃᓴᐃᓪᓗ 
 

10. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓ, s. 20 
 

 
ᖃᐅᔨᒋᐊᕐᕕᒃᓴᑦ 

 
11. ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᒃᑲᓐᓂᕈᒪᒍᕕᓪᓘᓐᓃᑦ, ᐅᓇ ᖃᐅᔨᒋᐊᕐᕕᒋᓗᒍ: 

 
ᑐᑭᒧᐊᒃᑎᑦᑎᔨ, ᐃᖅᑲᓇᐃᔭᖅᑐᓕᕆᔨ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖃᓗᐃᑦ, ᓄᓇᕗᑦ 
867-975-6211 

 
ᐅᕝᕙᓘᓐᓃᑦ 

 
ᓇᓪᓕᐅᒃᑯᒻᒫᓕᕆᔨᒃᑯᑦ ᐃᑲᔫᓯᐊᓕᕆᔨᒃᑯᓪᓗ, ᑮᓇᐅᔭᓕᕆᔨᒃᑯᑦ 
Iqaluit, Nunavut 
867-975-6870 



ᓄᓇᕗᑦ ᒐᕙᒪᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᐊᒐᖓ 
 

ᐃᖅᑲᓇᐃᔭᖅᑐᓕᕆᔨᒃᑯᑦ 
ᐅᖃᓕᒫᒐᖏᑦ 
ᑎᓕᐅᕆᔾᔪᑎ 

ᐃᓚᓕᐅᑎᓯᒪᔪᖅ "A" 
 
ᕿᒪᐃᓐᓇᐃᓂᖅ ᐃᖅᑲᓇᐃᔮᒥᒃ 

ᐃᓕᓐᓄᑐᐊᖅ ᑐᕌᖓᔪᖅ ᑐᓴᖅᑕᐅᔭᕆᐊᖃᙱᑦᑐᕐᓗ 

ᒪᕐᕈᐃᓕᖓᔪᖅ ᐊᑎᓕᐅᖅᑕᐅᓯᒪᔪᖅ 
 
ᐃᖅᑲᓇᐃᔭᖅᑎᐅᑉ 
ᐊᖏᕐᕋᖓᑕ ᑐᕌᕈᑖ 

 
ᐊᐃᖓᐃ [ᐃᖅᑲᓇᐃᔭᖅᑎᐅᑉ ᐊᑎᖓ]  

 
ᕿᒪᐃᓐᓇᐃᓂᖅ ᐃᖅᑲᓇᐃᔮᒥᒃ 

 
ᒥᓂᔅᑕᐅᑉ ᑐᒡᓕᐊᑕ ᐊᖓᔪᖅᑳᖓ ᐱᖁᔨᔪᖅ ᓇᓗᓇᐃᖅᑕᐅᓗᑎᑦ ᐃᒃᓯᓐᓇᖅᑕᐅᒃᑲᓐᓂᕐᓂᕐᓂᒃ ᐃᖅᑲᓇᐃᔮᕐᓂᒃ 
(ᐃᖅᑲᓇᐃᔮᕕᑦ ᐊᑎᖓ). ᐅᖃᐅᓯᒃᑯᑦ ᑎᑎᖅᑲᑎᒍᓪᓗ ᖃᐅᔨᒃᑲᐃᔾᔪᑎᖃᕋᓗᐊᖅᑎᓪᓗᑎᑦ, ᐃᖅᑲᓇᐃᔭᕐᕕᓐᓄᑦ 
ᐅᖃᖃᑦᑕᖏᑦᑐᑎᑦ. 

 
ᐃᓚᖓ 20 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᒪᓕᒐᖓᓂ ᐅᖃᖅᓯᒪᖕᒪᑦ ᐃᖅᑲᓇᐃᔭᖅᑎ ᓄᖅᑲᖓᙱᒃᑯᓂ 
ᐱᓇᓱᐊᕈᓯᐅᑉ ᐅᖓᑖᓄᑦ, ᐃᖅᑲᓇᐃᔭᖅᑎ ᐃᒃᓯᓐᓇᖅᑕᐅᔪᓐᓇᖅᑐᖅ ᐃᖅᑲᓇᐃᔮᒥᓂᒃ. ᐃᓱᒪᓕᐅᖅᓯᒪᕗᖓ 
ᐊᖏᕈᒪᓪᓗᒍ ᐊᑐᓕᖁᔭᐅᔾᔪᑏᑦ ᒥᓂᔅᑕᐅᑉ ᑐᒡᓕᐊᓄᑦ. ᑕᐃᒪᐃᒻᒪᑦ, ᓇᓗᓇᐃᖅᐸᒋᑦ ᐃᒃᓯᓐᓇᐃᓯᒪᓂᕐᓄᑦ 
ᐃᓂᒋᔭᕐᓂᒃ (ᐃᖅᑲᓇᐃᔮᑦ ᐊᑎᖓ) ᐊᒻᒪᓗ ᓄᖅᑲᖅᑎᓪᓗᒍ ᐃᖅᑲᓇᐃᔭᕐᓃᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᒋᐊᕐᓗᒍ 
ᐅᓪᓗᖓ ᑖᔅᓱᒪ ᑎᑎᖅᑲᐅᑉ. 

 
ᐅᕙᙶᖅᑐᖅ, 

 
 
 

ᒥᓂᔅᑕᐅᑉ ᑐᒡᓕᐊ 
 
ᐱᖃᑕᐅᔪᑦ:    ᐃᖅᑲᓇᐃᔭᖅᑎᐅᑉ ᑎᑎᖅᑲᖁᑎᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᓇᓪᓕᐅᒃᑯᒻᒫᓕᕆᔨᒃᑯᑦ ᐃᑲᔫᓯᐊᓕᕆᔨᒃᑯᓪᓗ, 
ᑮᓇᐅᔭᓕᕆᔨᒃᑯᑦ 
 
ᑐᑭᒧᐊᖅᑎᑦᑎᔨ ᐃᖅᑲᓇᐃᔭᖅᑎᓂᒃ 

ᐃᓅᖃᑎᖃᖅᐸᖕᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ 
 



ᓄᓇᕗᑦ ᒐᕙᒪᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᐊᒐᖓ 
 

ᐃᖅᑲᓇᐃᔭᖅᑐᓕᕆᔨᒃᑯᑦ 
ᐅᖃᓕᒫᒐᖏᑦ 
ᑎᓕᐅᕆᔾᔪᑎ 

bcc: ᑲᒪᔨᖓ 

